
zelatan 
Gezur giroan 

Berriro ere, hamaikagarren aldiz, eta 
oraingo honetan Donostiako Udale-
txeari tokatu zaiolarik, zenbait lanpos-
tutarako euskararen ezaguera «balora-
tzen» zela-ta, espainiar hori-gorriaren 
defendatzaile nagusi bihurtu den PSOE 
partiduak, beste bi udal-dekretu salatu 
ditu aste honetan. Badakizue: herri ho-
netan erdaldun hutsek «diskrimina-
turik» sendi tzen omen dute beren 
burua... 

«Diskriminazio» famatu horien neur-
keta matematikoa erraza izanik (aspal-
didanik ikusten dugu gai hori urtero-ur-
tero Zorroagako ikasgeletan), gauza 
ezaguna da (edo izan behar luke) erdal-
dunen «diskriminazio» kontu hori ge-
zurra dela. Gezurra, bai; eta ez ipuina, 
edo oker ibiltzea bakarrik. 

Herri honetan «diskriminaturik» bizi 
garen bakarrak gu gara: oraindik han-
hemenka gelditzen diren azkeneko eus-
kaldun hutsak, batetik, eta han-he-
menka ere euskaraz bizi nahi dugun 
euskaldun elebidunok, bestetik 

Hots, beste alor batetan ere egun 
hauetan garbi agertu denez, «euzko» eta 
«amejorado» deritzen instituzioen al-
detik, erdararen sendoketa nekagaitza 
besterik ez dator. Adibidez: «Univer-
sidad del País Vasco» delakotik. 

113 lanpostu betetzeko deialdia si-
natu berria du «Rector Magnífico» de-
lakoak; eta segituan, Zuzenbide Fakul-
tateak salatu duenez, euskararen eza-
guera. . . ahaztu! Omen! Gero ezetz 
esan dute: euskararena, «como respecto 
al castellano», «por sobre-entendido» 
zegoela testuan... «Por sobre-enten-
dido»; baina Errektore jaunak euskaraz 
ez daki, eta Jaurlaritzako bere buruza-
giak ere ez... Eta hori guztia PNV-aren 
bedeinkazioaz lortua... 

«Por sobre-entendido» horiek eta «in-
pugnazioak» eguneroko ogia direla 
bide, gazte jendeak zalantzan jartzen 
du euskara normalizatzeko projektua; 
eta matrikula alorrean nabarmendu da 
joera egun hauetan. Hemendik eta 
handik bultzatzen dena «Cantabria 
Oriental» dela oharturik, ikasle eus-
kaldun askok erdarazko taldeetan sar-
tzea eskatzen du. 

Gezurraren gainean ezin baitaiteke 
herririk eraiki. 

